Apuntamentos para unha
historia da fotografia en Lugo

Eduardo Ochoa

Resumo: percorrido polos acontecementos mdis importantes da historia da foto-
grafia en Lugo, dende que se ten cofiecemento da stia chegada a nosa cidade, ata o
momento presente.

Resumen: Recorrido por los acontecimientos mds importantes de la historia de la
fotografia en Lugo, desde que se tiene conocimiento de su llegada a nuestra ciudad,
hasta el momento presente.

Abstrac: A journey through the most important events of the history of photography
in Lugo, from the first mention of its arrival in our city to the present.

A fotografia foi presentada oficialmente en Paris en 1839 e xa, ese mesmo ano, en Bar-
celona, o 10 de novembro, realizouse a primeira demostracién publica da realizacion
dunha fotografia; unha semana despois, ¢ en Madrid, realizouse o seguinte ensaio.

As orixes

Loxicamente, a verti ifusion da fotografia por todo o mundo tamén alcan-
zou Galicia. Quizais un dos primeiros fotégrafos que chega a Lugo sexa Rodriguez
y Romay, que traballou na nosa cidade en 1867. Outro nome é o de Avrillon
andou fotografando pola Corufia e Lugo a comezos do século XX.

Un fotdgrafo importantisimo do século XIX foi Maximino Reboredo Blanco, ainda
que a stia obra non foi cofiecida ata o ano 1997: grazas s obras que se realizaban no
atico da casa n° 19 da ria San Marcos da nosa cidade, Xulio Reboredo Pazos descu-
briu, ao ser retirado un teito de escaiola, unha grande cantidade de placas de cristal, o
autor das cales fora Maximino Reboredo Blanco, tio avé seu e fotdgrafo e pintor que
tifia o seu estudio na devandita riia. O arquivo consta de mais de 400 placas de cristal,
a maioria de 13 x 18 cm ¢ o resto de 9 x 13 cm; as devanditas placas conservabanse
nas caixas de carton en que vifian as orixinais, das casas Société nyme des Plaques
et Paiers Photographiques de A. Lumierez & Ses Fils e da casa Plaques du Dr. D. V.

Mockhoven. Apareceron tamén botellas de cristal para os distintos produtos quimi-
cos, pero o que realmente ten un enorme valor € a coleccion de placas dunha grande
variedade temadtica: retratos de militares e de curas, asi como personaxes urbanos e
grupos familiares; fotografias da cidade; temas de actualidade como desfiles procesio-
nais, feiras, construcion de edificios e actuacions de especticulos na ria; fotografias
de mortos; temas rurais, etc. Maximino Reboredo Blanco naceu o 27 de xufio de 1876
en San Xoén de Silva de Ribeiras de Lea (Lugo), € morreu o 15 de febreiro de 1899
na nosa cidade, o que nos permite comprobar como eran os vestidos e fisionomias das
clases urbanas de Lugo, asi como a do mundo rural de entén. A parte do valor docu-
mental, tefien tamén valor estético, pois a maioria delas son unhas imaxes belisimas,
especialmente os retratos, tanto os individuais como os de grupo, son dunha gran
elegancia nas poses, dificil de atopar moitas veces na fotografia actual.

Cando falamos de fotégrafos de finais do XIX e principios do XX tendemos a
valorar dun xeito case exclusivo os seus traballos dende un punto de vista etnogra-
fico, pois isto nos permite recuperar a memoria histérica e, 4 parte do nostalxico
que resulta, serve de grande axuda 4 hora de restaurar edificios ou prazas, recuperar
vestimentas e todo o que se pode sacar de ter un documento fotogrifico con madis de
cincuenta ou cen anos... pero tamén hai que dicir que moitos fotografos hoxe valo-
rados polo valor documental da sta obra, resultarian totalmente prescindibles se esti-
vésemos a falar dunha historia da fotografia creativa, de autor, persoal ou como se lle
queira chamar. Maximino Reboredo foi un fotégrafo no que 4 parte do valor docu-
mental da sta obra (etnograficamente falando) hai que destacar o seu talento, a sta
visién e a enorme elegancia que transmite a stia obra, pois fixo algo mais que retratar
0 que estaba diante da sia cdmara; por iso a stia obra ten un dobre valor.

Do seu traballo publicouse un catdlogo por parte da Xunta de Galicia, a Univer-
sidade de Santiago ¢ a Fundacién Dez de Marzo no ano 2003 (Maximino Reboredo.

Fotografias. [c.1892-1899]. Texto Julio Reboredo Pazos). Tendo en conta que morreu
antes de cumprir os vinte ¢ catro anos, sorprende a cantidade ¢ a variedade de temas
tratados pero sobre todo a calidade do seu traballo.

José Gil (1870-1937), fotografo e cineasta nacido na provincia de Pontevedra e
afincado en Vigo, veu polo menos en tres ocasions a Lugo en 1904, 1914 ¢ 1919. Rea-
lizou exposicidns, entre outros sitios, no Circulo das Artes, con notable éxito a xulgar
polos traballos que se lle encargaron.

Xa metidos na década dos vinte, e como fotdgrafos profesionais, actuaron Carba-
1lés, que tifia un estudio na rua da Raifia e que traballaba con luz natural procedente
dunhas amplas cristaleiras; Constantino Rodriguez, na ria Conde Pallares, que alter-
naba na década dos trinta a luz natural coa eléctrica; na rtia San Marcos, o fotografo
Lamela, posteriormente establecido na Corufia; Quintero, quen durante algin tempo
percorreu as feiras como fotografo minuteiro; Juan José, que chegou 4 nosa cidade
ao redor de 1942, fixando o seu estudio no Campo Castelo, logo na praza Maior e
posteriormente ata a stia xubilacidn, na rda da Raifia, no estudio que ali tivo Manito,
a quen llo colleu en traspaso.

Entre os precursores ou “primitivos” que practicaban a fotografia como afecciéon
“pura”, tamén chamados no seu tempo “fotografos artisticos”, termo hoxe en des-
uso, estaba Salvador Castro Freire, farmacéutico na rida San Pedro. Este afeccionado
percorreu a provincia fotografando monumentos, paisaxes ¢ escenas tipicas cunha
camara de 13 x 18. Pero foi quizais mdis cofiecido no seu tempo polas stas vistas
estereoscopicas. No ano 1951, e financiado polo Colexio Oficial de Farmacéuticos
da provincia, publicouse o seu libro Lugo y sus hombres. Ensayo de sintesis hist6-
rica, ilustrado con numerosas fotografias da nosa cidade tomadas por el. Deste autor
publicou en 1982 unha recompilacién grafica José Maria Alvez, que foi editada pola
Deputacion Provincial de Lugo. Outros foron Pedro Varela, que exerceu a tripla pro-
fesion de pintor, gravador e fotografo; Leopoldo Gasalla Dominguez, Manuel Lopez
Vila, Angel Vega Barrera e Valentin Roldan Regal.

A afeccion en aqueles tempos estaba recluida mais ben en faladoiros como a do café
Meéndez Nufez, que xuntaba a intelectuais, pintores, fotografos, etc. Tamén no Circulo

Maximino Reboredo Blanco

das Artes existian faladoiros, ao igual que nos cafés A Terraza, Centro, Ybor (antece-
dente do actual Madrid), Flor, etc., onde se mostraban e comentaban as fotografias.
Outro xeito de facer promocion do labor desenvolvido nos anos trinta e corenta, ¢ non
soamente no feito fotografico, eran as conversacions matinais no Circulo das Artes, onde
Valetin Rolddn Regal pronunciou, en 1948, unha conferencia titulada “Cuarenta minu-
tos de arte fotografico”. Tamén os concursos tifian importancia como via de difusién
do quefacer fotografico, como o patrocinado en 1935 polo Circulo das Artes, chamado
I Salén de Outono de Fotografia, que lle concedeu a sia medalla de ouro a Leopoldo
Gasalla, a de prata a Luis Vazquez Fernandez Pimentel (mdis cofiecido como poeta), de
monumentos a Valentin Rolddn Regal e de temas locais a Angel Vega Barrera.

As instalaciéns do Centro de Iniciativas de Turismo acolleron tamén, entre outras
actividades, 4 fotografia, facendo promocion dela en exposicions ¢ concursos. En
1943, no mes de xullo, nas galerias da Deputacion Provincial, que levan ao Paraninfo
desta, tivo lugar unha exposiciéon moi visitada e que causou un forte impacto, sobre
aspectos urbanos da cidade, comparando o Lugo de fin do século pasado e principios
deste co Lugo dos anos corenta. Os negativos de temas de fin € principios de século
eran de Salvador Castro Freire, positivados por Valentin Rolddn Regal ¢ as fotogra-
fias “actuais” dos anos corenta eran de Roldan.

No ano 1929, o director da editorial P.P.K.O. de Vigo, José Cao Moure, publicou
o libro Lugo e a stia provincia. (Libro de Ouro), patrocinado e subvencionado pola
Excma. Deputacion Provincial e os Excmos. Concellos de Lugo, Chantada, A Fonsa-
grada, Mondofiedo, Monforte, Ribadeo, Sarria, Vilalba e Viveiro. Para reproducir nel,
Maruja Mallo pintou o cadro Guia Postal de Lugo, cadro que actualmente se atopa
no Museo Provincial de Lugo; tamén se reproducen diversas augafortes de Castro-Gil
e sobre todo un bo nimero de fotografias de diversos aspectos urbanos e paisaxisti-
cos dos diversos concellos que contribuiron ao patrocinio da devandita publicacion,

debidas a C. Rodriguez, R. Lamela, S. Castro Freire, E Ramos, R. Gémez Montero,
S4ez, R. Barro, C. Pena e L. Gasalla, do cal, e entre outras, se reproduce unha fotografia
do estanque do parque co seguinte pé de foto: “No parque de nova creacién os cisnes
prenden o acorde da auga azul e da beira verde, coa inmaculada pureza das stas plu-
maxes de neve”; texto moi indicativo do talante do libro en cuestion.

Na década dos 30, e baixo a direcciéon de Juan Gil Cafiellas, publicase o album Las
Bellezas de Galicia, o cal, como o seu titulo indica, consta dunha serie de fotografias,
algunhas moi interesantes, de vistas urbanas, monumentos, paisaxes, etc., de Galicia, entre as
que se atopan 46 fotografias de Lugo, repartidas en seis series: A Capital, A Catedral, Museo
Provincial, A Muralla, Poboaciéns e Paisaxes. O autor, ao final, agradécelles a colaboracion
fotografica, entre outros, aos autores lucenses Eladio Cornide e Manuel Vazquez Seijas.

Agrupacion fotografica lucense

Xa en tempos mdis recentes, algo que marcou dun xeito importante o quefacer foto-
grafico na nosa cidade, foi a creacién da Agrupacién Fotografica Lucense de Educa-
cién e Descanso.

En novembro de 1958 redactanse os Estatutos fundacionais e en xaneiro do ano
seguinte constitliese a primeira directiva provisional desta, formada por Juan José
Vivancos como presidente, José Luis Vega Fernandez como vicepresidente, Valentin
Rolddn Real como secretario, Juan Bazarra Hermida como vicesecretario, César Qui-
jada Ruiz como tesoureiro-contador e os vogais: Laureano Lépez Morén, Benito Lazaro
Rojo, Manuel Lopez Vila e Luis Rueda Sanchez. Un ano despois, en 1960, publicase o
numero 1 do Boletin da Agrupacion, que tivo unha publicaciéon mais ou menos regular
ata finais dos anos sesenta. A Agrupacién Fotografica Lucense de E. € D. desenvolveu

unha frutifera actividade con concursos como o Trofeo Folla de Carballo, para o cal e
actuando como xurado en distintas edicions pasaron pola nosa cidade fotdgrafos de
prestixio na concursistica do momento, como Ignacio Barcel6, Juan Dolcet, José Segura
Gavila, Pedro Marrugat Querol, Ifiaki Markaida, Joan Fontcuberta, José A. Marin
Chacon, Miguel Oriola, Gonzalo Vinagre, Salvador Obiols. Fixéronse tamén cursos de
iniciacion 4 fotografia e faladoiros como a Foto da Semana, que se celebraba os luns no
local social, expofiéndose as fotografias seleccionadas nunha vitrina dos soportais da
praza de Espafia e publicindose posteriormente no diario El Progreso.

Unha das colecciéns presentadas ao
concurso fotografico, Trofeo Folla

do Carballo, na sua modalidade de
secuencias, do autor Joan Fontcuberta.

Grupo Fotocinematografico Fonmiria

En 1977, un grupo de afeccionados 4 fotografia e ao cine, pensaron que unindo
esforzos poderian levar a cabo actividades importantes no mundo da imaxe ¢ crea-
ron o Grupo Fotocinematogrifico Fonmifid. As primeiras reuniéns deste novo
grupo tiveron lugar no estudio de Foto-Cine Riafo, mdis tarde alugaron un local
na raa Progreso, e no ano 1980 compraron un local na ria Concepcién Arenal, que
conta con Sala de Xuntas, Biblioteca, Laboratorio e Sala de Montaxe e Proxeccion.
Outro acontecemento importante no mundo fotografico lucense aconteceu no ano
1980, o dia 24 de setembro, cando a Agrupacion Fotografica Lucense se integrou no
Grupo Fonmina.

Foron moitas e importantes as actividades desenvolvidas polo Grupo Fonmifa no
mundo do cine, como as Semanas Internacionais de Cine de Autor, a Mostra de Cine
Galego que tivo lugar en maio de 1980, cursos de Iniciacién ao Cine impartidos por
Carlos Soler Vifias e por Antonio Mourelos Blanco, Ciclos de Cine Infantil, etc.

No mundo da fotografia, as actividades mais destacadas son a Bienal Lucense de
Fotografia, exposicién na Sala da Deputacién Provincial e libro con textos de Anxel
Fole e Claudio Rodriguez Fer, que recolle obras de José Luis Arias, Miguel Calvo,
Francisco Espinar, Tofi E. Onega, Hipélito Galan, José Federico Garcia, Miguel Gran-
dio, José M. Guisasola, José L. Orozco, José Reigosa, Eduardo Ochoa, Valentin Rol-
dan Real, Gonzalo Sanchez e Carlos Valcarcel, en 1985, exposicions como as de José
Torregrosa, José Maria Ribas Prous, Joaquin Cabezas Rectoret, Manuel Sendén... e
exposicions de cdmaras antigas como a celebrada, no ano 1978, na Sala de Exposi-
ci6ns do Banco de Crédito e Investimentos, sendo posiblemente a primeira exposicion
de cdmaras antigas que se celebra na nosa cidade (entre as cimaras expostas figuraba
unha “Autogrphic” de 1910).

Pero, quizais, unha das actividades mdis importantes desenvolvidas polo Grupo
Fonmifid sexan as distintas ediciéns das Mostras Fotograficas. A celebrada en 1989,
estivo dedicada 4 Paisaxe, ¢ nela expuxeron en Lugo fotdgrafos europeos coincidindo
co 150 aniversario da presentacion da fotografia na Academia das Ciencias de Paris.
En 1991, a Mostra foi dedicada ao Retrato, expofiéndose as obras no Museo Pro-
vincial de Lugo, Circulo das Artes e Sala da Deputacion Provincial. No ano 1993,
dedicouse a0 Nu, tamén nas Salas antes mencionadas e, en 1995, 4 Arquitectura,
no Museo Provincial de Lugo, Sala de Caixa Galicia, Circulo das Artes e Sala do
Colexio de Arquitectos. En todas as edicions da Mostra se publicou un catilogo edi-
tado pola Deputacion Provincial onde se recolle unha gran parte da obra exposta, asi
como textos especificos para cada ediciéon de Claudio Rodriguez Fer. Nas distintas
edicions da Mostra expuxeron a stia obra en Lugo fotégrafos como Franco Fontana,
Rafael Navarro, Francisco Hidalgo, Alfred Seiland, Xosé Luis Sudrez-Canal, Michel
Semeniako, Gilbert Fastenaekens, Brian Griffin, Manuel Vilarifio, Alberto Schommer,
Huberto Rivas, J. E Bauret, Xurxo Lobato, Isabel Mufoz, Andrzej Krynicki, José
M.? Ribas Prous, John Davies, Manuel Sendén, Manolo Laguillo, Luis Ortiz Lara,

Vitor Vaqueiro, entre outros moitos. Unha caracteristica importante destas distintas
edicions da Mostra Fotogréfica consistia en que, a0 mesmo tempo que se celebra-
ban as exposicions fotogréficas, se organizaban conferencias e talleres sobre distintas
materias fotogréficas. Asi pasaron por Lugo autores como José Vizquez Caruncho,
que explicou a técnica do Sistema de Zonas; Ramoén Serras, que ensinou a realizar
manipulacions sobre soporte de pelicula Polaroid; Xosé Gago, que explicou a realiza-
cién de técnicas antigas en fotografia, como as gomas bicromatadas, cianotipia, etc.;
Michel Semeniako, que mostrou como realizou as stdas series fotogrificas nocturnas
sobre China; Manuel G. Madarnas, que contou as stas experiencias como fotégrafo
de moda; Delmi Alvarez, que falou das stias experiencias traballando nunha repor-
taxe sobre Cuba; e tamén directores de certames fotogrificos como o portugués Rui
Prata, que falou da organizacién e realizacion dos Encontros Fotograficos de Braga,
ou Alicia Reguera, vogal da sociedade de actividades fotogréficas de Coérdoba, La
Posada del Potro.

O Grupo Fonmifid tamén publicou, entre os anos 1977 ¢ 1980, unha ducia de
boletins informativos, se ben a calidade de edicién era moi baixa ¢ de escaso interese
nos seus contidos.

Arquivos fotograficos

No ano 1990, por primeira vez na nosa cidade, instituciéns publicas adquiriron arqui-
vos fotograficos: o Arquivo Histérico Provincial adquiriu todo o material grafico de
José Luis Vega, que consta duns 300.000 negativos de 35 mms, e no que se conserva
graficamente a historia de Lugo no tltimo medio século, pois recolleu coa stia camara
todo tipo de actividades acontecidas na nosa cidade para o diario El Progreso. José
Luis Vega chegou a Lugo en 1940 como el mesmo di nunha entrevista en Praza Maior,
no namero de maio de 1987, “porque antes vifiera 0 meu irman, e cando a sua muller
ia dar a luz, pediume que vifiese por quince dias e eses quince dias transformaronse en
46 anos”; nesa mesma entrevista conta que na sta vida faria mais dun millén de nega-
tivos, ainda que no seu momento tirou ao lixo mais de medio millén deles por non os
ter perfectamente controlados. Mesmo despois de xubilado seguia fotografando todos
aqueles cambios que se producian na nosa cidade.

No mesmo ano de 1990 o concello adquiriu unha coleccién de fotografias, clixés e
placas de vidro do Lugo antigo, que abarca desde finais do século XIX ata a primeira
metade do XX, propiedade ata ese momento da familia Delgado, formada por unhas
4.000 pezas.

En 1997, e por parte do Arquivo Histérico Provincial, adquiriuse a coleccién de Juan
José Vivancos, que consta duns 30.000 negativos de varios formatos e que inclie placas
de vidro. O Arquivo Historico, despois de clasificar e estudar os materiais adquiridos,
deunos a cofiecer a través de diversas exposicions ¢ publicacions de catdlogos. Asi, no
ano 1995 realizouse a primeira exposicion de fotografias de José Luis Vega, recollida no
catalogo A cidade e as xentes. Lugo 1940-1949, a que seguiron duas exposicions mais e

José Luis Vega

os seus correspondentes catilogos: en 1996 A cidade e ds xentes II. Lugo 1950-1959 e,
en 1998, A cidade e ds xentes I11. Lugo 1960-1969.

En 1998, o Arquivo Historico realizou a primeira exposicion sobre o traballo de
Juan José Vivancos e publicou Lugo Monumental. Fotografias de Juan José Vivancos,
no Arquivo Histérico Provincial de Lugo. E en 1999 safu 4 luz unha segunda exposi-
cion, Os traballos e os caminios. Fotografias de Juan José Vivancos, no Arquivo Histo-
rico Provincial de Lugo.

E importante resaltar o arquivo fotografico de José Lopez Lopez, que asinaba a stia
obra como “Foto Pereira” e que realizou o seu traballo, principalmente entre os anos
1952 a 1972, na vila que o viu nacer, Portomarin. E particularmente interesante o mate-
rial que fixo nos anos 1962-63 sobre o traslado da vila de Portomarin, con motivo de
embalse do mesmo nome.

Outros moitos arquivos fotograficos estin nos estudios de moitos fotografos das
nosas vilas e da nosa cidade, ou nas casas dos seus descendentes, mais se no son recu-
perados nun tempo prudente, poden desaparecer para sempre, o que suporia unha gra-
visima perda para a recuperacién da nosa memoria visual, algo que cunha grandisima
vision de futuro, nos foi advertido xa polo Dr. Fritz Kriiger nunha conferencia pronun-
ciada no ano 1930 en Hamburgo, da que se reproduce unha pequena parte: “Sabemos
todos que vivimos agora nunha época de transicion, de transformacién completa do
herdado dos nosos pais, o tradicional de moitas rexions vai retrocedendo, dando lugar
a tendencias niveladoras e destrutoras. O uniforme vaise impofiendo ao diferenciado, o
comun ao tipico, o banal ao pintoresco, quitando a rexions e pobos a stia nota carac-
teristica, o seu sabor local, a sta historia. Cometeriamos unha grave falta se non nos
decatdsemos deste proceso que cada dia vai gafiando mas terreo, cada dia se vai reve-
lando mas forte e funesto”.

Prensa, revistas e postais

Editada pola Deputacion Provincial de Lugo, no ano 1983, publicouse unha colec-
cién de postais do barrio de San Lizaro da Ponte, con motivo das festas patronais
de dito barrio.

ARTESONA

Edicion n.o 37 da
revista Artesonado

Valentin Roldan Real

Nos anos 1986-87 e no xornal Praza Maior, editado polo Concello de Lugo,
publicidronse entrevistas aos fotografos lucenses Carlos Valcarcel, Valentin Roldan
Real, Miguel Calvo, José Luis Vega e Juan José Vivancos, co afan de dar a cofiecer
os arquivos dos fotografos lucenses e coa pretension tamén de interesar as institu-
cions publicas sobre estes.

E necesario tamén destacar o esforzo realizado por Artesonado, revista de difu-
sion cultural da Asociacién de Antigos Alumnos da Escola de Artes Aplicadas e
Oficios Artisticos de Lugo, que dende o seu inicio, en 1988, ata a actualidade, na
practica totalidade dos seus ntiimeros, lle dedica un capitulo a temas fotograficos.

Lugo. Domingo das Mozas
! 1928. ASG

O diario El Progreso, no ano 2000, publicou unha coleccién de postais de con-
cellos da provincia e de Lugo capital, realmente moi interesantes, asignadas algunha
delas por Luis Rueda e outras por ASG, sendo moitas propiedade do Arquivo Hist6-
rico Provincial e o resto sen firma de autor.

Publicacions

Na década dos 80 e 90 publicaronse con certa frecuencia e, por vez primeira,
libros de fotografia de obra digamos “persoal” de autores lucenses, como en 1987
Lugo Blues con poemas de Claudio Rodriguez Fer ¢ fotografias de Eduardo Ochoa,
editado polo Concello de Lugo.

En 1988 apareceu o libro Cuatro por Veinte, editado pola Deputacién Provincial
con fotografias de Miguel Calvo, Francisco Espinar, Eduardo Ochoa e José Reigosa;
neste mesmo ano, e editado por Edicions Xerais de Galicia, saiu Meta-relatos, outra
colaboracion entre Claudio Rodriguez Fer e Eduardo Ochoa.

En 1990 publicouse o libro de José Maria Alvez Gonzélez Dueiios de la luz, edi-
tado pola Deputacion Provincial de Lugo.

Eduardo R. Ochoa

Hipdlito Galan

Editado polo Centro de Estudos Fotograficos de Vigo, en 1991, na sta colecciéon
Album publicouse o libro Luis Rueda, con textos de Manuel Sendén ¢ Xosé Luis
Sudrez, onde se recolle a obra de Luis Rueda, realizada entre os anos 50 e¢ 70; tamén
en 1991, ¢ editado pola Deputacion Provincial de Lugo, publicouse o libro Fotoxor-
nalismo. Galicia 80-90, que recolleu a obra exposta no Museo Provincial de Lugo de 33
fotdgrafos de prensa, entre os que se atopan os lucenses José Maria Alvez, Xosé Marra e
José Luis Tejero.

O diario El Progreso publicou en 1992 unha coleccién de fotografias tomadas nos
distintos concellos da provincia de Lugo, principalmente escenas na rda, que abran-
guen dende principios do século XX ata os anos 60, para a sua posterior encaderna-
cién no tomo Album Fotogrdfico de la provincia de Lugo.

No ano 1997, editado pola Deputacion Provincial, e con fotografias, principalmente,
de José Marfa Alvez Gonzilez publicouse Cinco anos de Jazz. 1991-1995. Lugo.

En 1998, con motivo do 40 aniversario da creacion da Antiga Agrupacién Fotogra-
fica de Educacién e Descanso, celebrouse no Museo Provincial de Lugo a exposicién
Da Agrupacion Fotogrdfica 6 Grupo Fonmind. 1958-1998 (40 anos de Fotografia en
Lugo), da que se publica un catdlogo con textos de Isabel Gomez Rivas e Claudio Rodri-
guez Fer e fotografias de Juan José Vivancos, César Quijada Ruiz, Valentin Rold4n Real,
Luis Bell6, Ismael Alonso, Luis Rueda, Francisco Gallego Morandeira, Carlos Valcareel,
Hipolito Galdn, Miguel Calvo, Eduardo Ochoa, José Reigosa, José Manuel Guisasola,
Luis Engroba, Toni F. Onega, Fernando Gago, Alfredo Bongianni ¢ Carmen Pérez.

A terra e os homes. Fotografias de Walter Ebeling (1928-1933) foi editado pola
Deputacién Provincial de Lugo, no ano 2003, onde se recolle o material gréfico reali-
zado por parte da nosa provincia, polo estudoso alemdn Walter Ebeling, que confec-
cionou a sida tese doutoral sobre as formas e denominaciéns dos apeiros agricolas da
provincia de Lugo e que presentou en xullo de 1930. E unha pena, a vista do material
que se pode ver no libro, que a maior parte do seu traballo fotografico na nosa pro-
vincia fose destruido nos bombardeos sobre Hamburgo en 1943.

Castifieiro con cruces de madeira.  Lareira. Vilacha de Cancelada-Becerred
Navia de Suarna

Con motivo do 40 aniversario da creaciéon en Lugo da emisora Radio Popular,
editouse, patrocinado pola dita emisora e Caixa Galicia, o libro de fotografias Paixon
por Lugo no ano 2007, no que a maioria das imaxes eran de José Luis Vega e de Juan
José Vivancos; o resto foron cedidas polo Arquivo Municipal Lucense e os textos
debéronse a Xulio Xiz.

A Deputacién Provincial de Lugo publicou no ano 2009 As portas de Rinlo de
Fernando Piez, magnifico traballo sobre a vila de Rinlo, no concello de Ribadeo.

No ano 2010, o concello de Lugo publicou o libro Hebdomada Santa, con foto-
grafias de Eduardo Ochoa.

Anacos. Trazos de luz desde o ceo de Elena Guerrero Pascual e Xosé Pedro Fouz
Hernédndez, é un libro no que se nos mostra unha visiéon da provincia de Lugo a vista
de paxaro ¢ que foi editado pola Deputacion Provincial no ano 2011.

FERNANDO PAEZ

AS PORTAS DE RINLO

Eduardo R. Ochoa

Paixén por Lugo

Fundacion Caixa Galicia

E importante o labor realizado por Caixa Galicia, a través da stia Fundacién, no campo
das exposicions fotograficas na nosa cidade. Asi, a partir de 1994, ano no que se expon
a obra de José Vazquez Caruncho, baixo o titulo Rocas do Tempo, sucédense unha
serie de exposicidns: no ano 1995 celébranse dtas, Du Noir au Blanc, do francés Jean
Bescos con textos de José Angel Valente e Galegos na escaleira, de Xurxo Lobato. No
ano 1996, ofrécese Espaiia anos 50 da fotdgrafa austriaca, pero nacionalizada norte-
americana, Inge Morath, onde se recolle a sta visién da Espafia de mediados de século
XX. Neste mesmo ano realizanse tamén outras dias exposicions: Disparos, de Juan
Rodriguez ¢ A outra cara, de José Maria Alvez. En 1997 a antoléxica do fotografo de
Reus, José Maria Ribas Prous; Heterofobias e sonos de Yolanda Ferrer e a do fotografo
canadiense Larry Towell. No ano 1998 foron duas: Vivindo co inimigo, de Donna
Ferrato e a da fotégrafa mexicana Graciela Iturbide. No ano 2000, tiveron lugar a de
Virxilio Vieitez ¢ a do fotdgrafo francés Jean Dieuzaide La Galice, na que se expuxo
o seu traballo sobre Galicia, realizado entre os anos 1958 ¢ 1961 e no que se mostra,

Inge Morath ,- \kg% #

José Maria Ribas Prous

entre outras fotografias da provincia de Lugo, unha colecciéon estupenda de dez fotos
sobre a feira en Palas de Rei. A de Luis Escobar Fotdgrafo dun pobo, foi no ano 2002.
No ano 2003 fixose a exposicion do fotografo lucense Carlos Valcarcel Forografias
(1969-2001), o autor mais premiado na historia da fotografia en Lugo. A de Margaret
Boureke-Wite organizouse no 2006 ¢ a de Silvia Plachi no 2007. Gabriele Basilico e
Agua. La sangre de la tierra, de Manuel Valcarcel, foron no 2008 ¢ a de Ruth Matilda
Anderson no 2009. Destas exposicions € importante destacar os seus magnificos cata-
logos, editados pola Fundacion Caixa Galicia.

Concursos fotograficos

Foron moitos os concursos de fotografia que se celebraron en Lugo, a maioria deles
de curta existencia, pero entre todos destaca o xa mencionado Trofeo Folla de Car-
ballo, convocado pola Agrupacion Fotogrifica Lucense €, que na sia modalidade de
secuencia, cheguou a ter unha importante resonancia en toda Espaiia.

Outro foi o Salén Galaico-Portugués de fotografia, que rematou no ano 1974, na
sta terceira edicion.

O Concello de Lugo patrocinou o concurso fotégrafico Lugo urbdn-Lugo rural,
durante nove anos que, ademais de ter unha importante dotacién econémica, tivo
como caracteristica destacada o trofeo que se entregaba, consistente nunha reprodu-
ci6n en bronce duha cdmara fotografica.

Dende o ano 2003 o Colexio de Arquitectos de Lugo, en colaboraciéon co xornal
El Progreso, convoca o concurso fotografico sobre arquitectura Acertos de Desacertos
con cardcter bienal.

A Conselleria de Cultura da Xunta de Galicia, no ano 2004, convocou o Cer-
tame Internacional de Fotografia sobre a muralla romana de Lugo, coa finalidade

Eduardo R. Ochoa

de promocionar o monumento por toda Espafia. Os premios que se otorgaron con-
vertirono no concurso de fotografia dotado coa maior contia econémica de todo o
Estado ¢ posiblemente de toda Europa, pois os importes foron de 18.000 €, 12.000 €
e 6.000 €, para os tres primeiros galardoados, e contaba ademais con seis accésits de
1.500 € cada un.

Ademais, a Vicerreitoria da Universidade de Santiago de Compostela no Campus
de Lugo vén celebrando desde hai decesete anos o Maratén Fotogrdfico, destinado no
seu inicio ao alumnado universitario e aberto actualmente a todos os lucenses, con-
tando cunha importante participacién ano tras ano.

Memoria visual de Lugo

O dia 26 de xufio de 2001, inaugurouse o Centro Municipal Uxio Novoneyra coa
que foi, posiblemente, a exposicion fotografica mais ambiciosa de todas as realiza-
das na nosa cidade ata ese momento e titulada Memoria visual de Lugo. 161 anos
de fotografia, na que se trataba de recrear a historia da fotografia en Lugo dende as
stias orixes ata finais do século XX, mostrando un percorrido pola fotografia neses
161 anos a través da obra grafica de fotdgrafos do século XIX e XX, asi como unha
cronoloxia da historia da fotografia. Acompafiaba a exposicién outra paralela sobre
a historia das cdmaras fotograficas; esta exposiciéon bateu todos os récords de exhibi-
ci6n dunha exposicién temporal, pois permaneceu aberta por espazo de dous anos e
foi editado un catalogo que recollia parte da obra exposta.

Outros autores

Tamén hai que mencionar outros nomes de fotdgrafos actuais, que ata este momento
non se citaron, como José Eulogio Rouco Lamela, que realiza as sdas actividades artis-
ticas baixo o pseudénimo de Gora Vorontsov, autor do libro de texto para Bachare-
lato Imaxe; Asuncion Fernindez, “Sifia”, quen traballa fundamentalmente en cor ¢
cuxa tematica maioritaria é a natureza; Hixinio Flores, que traballa principalmente
sobre a paisaxe intervida pola man do home, Miguel Fraga Vila, Xosé Manuel Otero,
Gerardo Lozano Méndez, Damian Varela, Salvador Guinart, Aida Ferndndez...

No mundo da prensa débese destacar a importancia que tiveron, no pasado século,
fotografos como José Luis Vega no diario El Progreso e Peind no periddico La Voz
de Galicia; outros fotdgrafos que estin realizando un traballo moi importante neste
medio, apartado este que mereceria un estudo en profundidade, ademais do xa men-
cionado José M.* Alvez, son: Xosé Marra, Pedro Agrelo Trigo, Xosé Vazquez, Pra-
dero, Oscar Cela ou Xulio Vilarifio.

Ata aqui, dun xeito conciso, fixose un percorrido polo mundo da fotografia en
Lugo, mencionando algtins dos acontecemento que aconteceron ao longo dos séculos

XIX-XX e parte do actual ou, polo menos, aqueles dos que se pode dar noticia. Queda
para outra ocasion e, posiblemente para outras persoas, valoralos e facer unha histo-
ria critica da fotografia en Lugo.

Luis Bello Camara exposta

Eduardo R. Ochoa

